
 
 
ᐅᑯᓄᖓ:    ᐃᓚᒋᔭᐅᔪᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᓐᓄᑦ ᓄᓇᕗᒻᒥ 

ᐅᕙᙵᑦ: ᓯᐊᕋ ᓯᐊᕙᐃ  

ᑐᙵᕕᖓᑦ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᑲᓇᑕᒥ, ᑲᑎᒪᔨ ᓂᕈᐊᕋᑦᓴᓕᐊᖑᔪᖅ ᒪᓕᒐᓕᕆᓂᕐᒧᑦ 

ᑲᑐᔾᔨᖃᑎᒌᓄᑦ ᓄᓇᕗᒻᒥ 

    

ᐱᔾᔪᑎ:  ᐅᓂᒃᑳᑦ 2021-2022 ᐊᕐᕌᒍᑕᒫᖅᓯᐅᑎᒥᒃ ᑲᑎᒪᓂᕐᒥᒃ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᖏᓐᓂᒃ 

ᓄᓇᕗᒻᒥ  

 

ᐅᓪᓗᖓ:  ᔫᓂ 1, 2022 

             

 

ᑐᙵᕕᖓᑦ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᑲᓇᑕᒥ (“ᑐᙵᕕᒃ”)  

ᑐᙵᕕᖓᑦ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᑲᓇᑕᒥ ᑐᑭᒧᐊᑦᑎᑦᓯᔨᐅᑦᓱᑎᒃ ᑎᒥᐅᔪᑦ ᑲᓇᑕᐅᑉ 14−ᓂ 

ᐊᕕᑦᑐᖅᓯᒪᔪᕐᔪᐊᕐᓂ ᐊᕕᑦᑐᖅᓯᒪᔪᓂᓗ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᖏᓐᓄᑦ, ᐊᐅᓚᑦᓯᑦᓱᑎᒃ ᐅᖓᑖᓃᑦᑐᓂᒃ 

136,000 ᓴᐳᓐᓂᐊᖅᑏᑦ ᐊᒻᒪᓗ 4,200 ᑯᐸᐃᒥ ᓴᐳᓐᓂᐊᖅᑏᑦ ᐊᒻᒪᓗ ᐋᓐᑎᐅᕆᒥ ᒥᑦᓵᓃᑦᑐᑦ 10,600 

ᓚᐃᓴᓐᓯᖃᖅᓱᑎᒃ ᒪᓕᒐᓕᕆᔩᑦ ᑕᖅᑲᐅᖓ ᐃᑲᔪᖅᑎᐅᑦᓱᑎᒃ. ᓯᕗᓕᖅᑐᖅ ᓂᐱᐅᔪᖅ ᐃᓲᒫᓘᑕᐅᔪᓄᑦ ᑲᓇᑕᒥ 

ᓄᓇᕐᔪᐊᕐᒥᓗ ᐱᒻᒪᕆᐅᔪᓄᑦ ᐊᑦᑐᐊᔪᓄᑦ ᐊᐅᓚᑕᐅᓂᖏᓐᓄᑦ ᒪᓕᒐᓕᕆᓂᐅᑉ ᐊᒻᒪᓗ ᒪᓕᒐᖅ ᒪᓕᒐᕐᒧᑦ.  

ᑲᑎᒪᔨᖏᑦ ᑐᙵᕕᐅᔫᑉ ᐊᐅᓚᑦᓯᔨᐅᓪᓗᑎᒃ ᑎᒥᒋᔭᐅᔪᑦ ᑐᙵᕕᒻᒧᑦ ᑎᒍᒥᐊᖅᓱᑎᓪᓗ ᐅᐸᓗᖓᐃᔭᐅᑎᓄᑦ 

ᑐᑭᒧᐊᑦᑎᑦᓯᔾᔪᑎᓂᒃ ᐃᓘᓐᓇᐃᓐᓅᖓᔪᓂᓪᓗ ᑎᒥᐅᔪᒧᑦ. ᑲᑎᒪᔩᑦ ᓂᕈᐊᖅᓯᒪᑦᓱᑎᒃ ᑲᑎᒪᔨᐅᔪᑦ 

ᓂᕈᐊᕋᑦᓴᓕᐊᖑᓯᒪᑦᓱᑎᒃ ᑐᙵᕕᒻᒥ 14-ᓄᑦ ᐃᓚᒋᔭᐅᔪᓄᑦ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᓐᓄᑦ.  

2021 ᐊᕐᕌᒍᑕᒫᖅᓯᐅᑎᒥᒃ ᑲᑎᒪᓂᖃᕐᓂᖅ:  

ᐱᔾᔪᑕᐅᓪᓗᓂ ᓄᕙᔾᔪᐊᕐᓇᖅ-19, ᑐᙵᕕᐅᔪᑦ ᐊᕐᕌᒍᑕᒫᖅᓯᐅᑎᒥᒃ ᑲᑎᒪᓂᖓᑦ ᖃᕆᑕᐅᔭᒃᑰᖓᒋᐊᖃᕗᖅ ᓱᓕ. 

ᑕᕝᕙᓂ ᐊᕐᕌᒍᒥ ᑲᑎᒪᓂᕐᔪᐊᖅ ᑐᙵᕕᖃᖅᓯᒪᔪᖅ ᐃᖏᕐᕋᓂᐅᓯᒪᔪᒥᒃ ᒪᓕᒐᖅᑎᒍ ᐱᐅᓯᐅᔪᓂᒃ ᒪᓕᒐᕐᓂᒃ 

ᐃᓕᓐᓂᐊᕐᕕᒻᒥᒃ ᐊᒻᒪᓗ ᐃᖅᑲᓇᐃᔭᖅᑎᒻᒪᕇᑦ ᐃᓕᓐᓂᐊᕐᓂᖏᓐᓄᑦ ᐊᐅᓚᓂᐅᔪᓂᒃ ᑎᑭᐅᑎᑦᓱᒍ 

ᐱᔭᕆᐅᖅᓴᑦᓴᐅᑎᒋᓂᖅ.    

ᐅᓂᒃᑳᖑᔪᓂ ᕿᒥᕐᕈᓂᖃᔪᔪᑦ ᐃᓱᒫᓘᑕᐅᔪᓂᒃ ᑲᓲᒪᖃᑎᒌᑦᑐᓂᒃ ᑕᕝᕙᓂ ᐃᖏᕐᕋᓂᐅᔪᒥ ᐱᖃᓯᐅᑎᑦᓱᑎᒃ 

ᐋᖅᑭᑦᓯᒪᓂᖏᑦ ᐋᖅᑭᖅᓱᑕᐅᓄᖓᑕ ᐊᐅᓚᓂᖏᑦ, ᐊᑦᓱᕈᕐᓇᖅᑐᓪᓗ ᓇᓗᓇᐃᔭᐃᒃᑯᑦ ᐃᑲᔪᕐᓂᒃᑯᓪᓗ 

ᐃᓕᓐᓂᐊᖅᑎᓂᒃ ᑎᑭᐅᑎᒐᓱᐊᖅᑎᓪᓗᒋᑦ ᐱᔪᓐᓇᕐᓂᐅᔪᓄᑦ ᐱᔪᓐᓇᕐᓂᕐᒥᓂᓪᓗ ᐅᔾᔨᖅᑐᕈᓐᓇᕐᓂᕐᒧᑦ ᒪᓕᒐᓕᕆᓂᕐᒧᑦ 

ᐅᓪᓗᒥ, ᐊᑦᑐᐃᓂᐅᓯᒪᔪᑦ ᐊᐅᓚᓂᐅᔪᓂᒃ ᑭᓪᓕᖃᖅᑐᓄᑦ ᐃᓕᓐᓂᐊᖅᑎᓄᑦ ᒪᓕᒐᓕᕆᔨᓄᓪᓗ, ᖃᓄᕐᓗ 

ᓄᕙᓐᓇᕐᔪᐊᖅ ᓄᖅᑲᐅᒥᑎᑦᓯᓯᒪᓂᖓᓂᒃ ᒪᓕᒐᕐᓂᒃ ᐃᓕᓐᓂᐊᕐᓂᕐᒥᒃ ᐱᔭᕆᐅᖅᓴᓂᕐᒥᓪᓗ. ᒪᓕᒐᓕᕆᓂᕐᒧᑦ 

ᑲᑐᔾᔨᖃᑎᒌᑦ ᓄᓇᕗᒻᒥ ᐃᓚᒋᔭᐅᔪᖁᑎᖏᒃ ᕕᒃᑐᐊᕆᐊ ᐱᐅᕆ ᐊᒻᒪᓗ ᕙᖦ ᑰᑦᑎᖅ ᐃᓚᐅᓯᒪᔫᒃ ᑲᑎᒪᓂᕐᔪᐊᕐᒥ 

ᐊᒻᒪᓗ ᓯᐊᕋ ᓯᐊᕕᐊᐃ ᐊᐅᓚᑦᓯᑦᓱᓂ ᑲᑎᒪᔪᓂᒃ.  

 



ᑐᙵᕕᐅᔫᑉ 2022−ᒥ ᐊᕐᕌᒍᑕᒫᖅᓯᐅᑎᒥᒃ ᑲᑎᒪᓂᖓᑦ ᑲᔪᓯᓂᐊᖅᑐᖅ ᐅᖃᖃᑎᖃᐃᓐᓇᕐᓗᑎᒃ ᑐᕌᒐᖃᕐᓗᑎᓪᓗ 

ᐱᔪᓐᓇᕐᓂᐅᒋᐊᓕᓐᓂᒃ ᒪᓕᒐᓕᕆᔨᓄᑦ ᓯᕗᓂᑦᑎᓐᓂ, ᖃᓄᕐᓗ ᑐᑭᖃᕐᒪᖔᑕ ᒪᓕᒐᕐᓂᒃ ᐃᓕᓐᓂᐊᕐᓂᕐᒧᑦ ᐅᓪᓗᒥ.   

ᑐᙵᕕᐅᔫᑉ ᐊᐅᓚᔾᔭᒋᐊᕈᑎᖏᑦ ᑲᑎᒪᔨᕋᓛᓄᓪᓗ ᐃᖅᑲᓇᐃᔮᖑᓯᒪᔪᑦ − ᑐᓴᕋᑦᓴᐃᑦ:  

ᐅᑯᐊ ᐊᓚᒡᒐᐃᓐᓂᕆᔭᖏᑦ ᐃᓚᖏᑦ ᑐᙵᕕᒻᒥ ᐊᐅᓚᔾᔭᒋᐊᕈᑕᐅᓯᒪᔪᑦ ᑕᑯᔪᒥᓇᓗᐊᙳᐊᑐᐃᓐᓇᕆᐊᓖᑦ 

LSN−ᑯᓐᓄᑦ ᐃᓚᒋᔭᐅᔪᓄᑦ. ᑐᑭᓯᒋᐊᒃᑲᓐᓂᕐᕕᑦᓴᖅ ᐃᖅᑲᓇᐃᔮᖏᓐᓂᒃ ᑐᙵᕕᐅᔫᑉ ᑕᑯᒋᐊᕐᓗᒍ ᐃᑭᐊᖅᑭᕕᖓᑦ 

ᐅᕙᓂ: https://flsc.ca/national-initiatives/ 

 

ᑲᓇᑕᒥ ᖃᓄᐃᙱᑦᓯᐊᕐᓂᕐᒨᖓᔪᒥᒃ ᖃᐅᔨᓴᕐᓂᖅ 

2020−ᒥ ᑐᙵᕕᒃᑯᑦ ᐊᐅᓚᔾᔭᐃᓚᐅᖅᓯᒪᒻᒪᑕ ᑲᓇᑕᒥ ᖃᓄᐃᙱᓯᐊᕐᓂᕐᒨᖓᔪᒥᒃ ᖃᐅᔨᓴᕐᓂᐅᔪᒥᒃ. ᖃᐅᔨᓴᕐᓂᖅ 

ᐊᐅᓚᓂᐅᕗᖅ ᑐᙵᕕᒃᑯᓐᓄᑦ ᐊᒻᒪᓗ ᓯᓚᑦᑐᓴᕐᕕᔾᔪᐊᕐᒧᑦ Université de Sherbrooke, ᑲᑐᔾᔨᖃᑎᖃᑎᖃᖅᓱᑎᒃ 

ᑲᓇᑕᒥ ᒪᓕᒐᓕᕆᓂᕐᒧᑦ ᑲᑐ−ᔨᖃᑎᒌᓐᓂᒃ ᐊᒻᒪᓗ ᑲᓇᑕᒥ ᓴᐳᓐᓂᐊᖅᑏᑦ ᑲᑐᔾᔨᖃᑎᒌᖏᓐᓂᒃ (“CBA”). 

ᖃᐅᔨᓴᕐᓂᖅ ᐱᔾᔪᑎᖃᖅᑐᖅ ᐊᓚᒡᒐᐃᑦᑐᒻᒪᕆᒻᒥᒃ ᐊᑯᓐᓂᐅᔪᒥᒃ ᑲᑎᖅᓱᖅᓯᒪᔪᓂ ᐃᓱᒪᐅᑉ 

ᖃᓄᐃᙱᑦᓯᐊᖏᓐᓅᖓᔪᓂ ᒪᓕᒐᓕᕆᔩᑦ ᐃᖅᑲᓇᐃᔭᖅᑎᒻᒪᕆᖏᓐᓂ ᑲᓇᑕᒥ. ᑲᓇᑕᒥ ᑲᑎᖅᓯᖅᓯᒪᔪᖃᖅᓱᑎᒃ. 

ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᑐᑭᓯᒃᑲᓐᓂᕈᓐᓇᕐᓂᐊᕐᒪᑕ ᐃᓲᒫᑕᐅᔪᓂᒃ, ᐃᓱᒪᓕᐅᕈᑎᑕᖃᖅᐸᓪᓗ 

ᖃᓄᐃᒋᐊᕈᑎᑦᓴᓂᒃ ᓇᓗᓇᐃᕈᑎᑦᓴᓗᓐᓅᖓᔪᓄᑦ. ᖃᐅᔨᓴᕐᓂᐅᔪᖅ ᐱᖃᓯᐅᔾᔨᔪᖅ ᑲᓇᑕᒥ ᑭᓪᓕᓯᓂᐊᕐᓂᕐᒥᕐᒃ 

ᖃᓄᐃᙱᓯᐊᕐᓂᖏᓐᓅᖓᔪᓄᑦ ᒪᓕᒐᕆᓖᑦ ᑲᓇᑕᒥ. (“ᐊᐅᓚᓂᖅ I”), ᐊᒻᒪᓗ ᐊᐃᑉᐸᖓ ᐊᐅᓚᓂᐅᔫᑉ 

ᕿᒥᕐᕈᓂᖃᖅᑐᖅ ᐊᔾᔨᒌᖏᓐᓂᖏᓐᓂᒃ ᐊᕕᑦᑐᖅᓯᒪᔪᕐᔪᐊᑦ ᐊᕕᑦᑐᖅᓯᒪᔪᓪᓗ ᐊᐱᖅᓱᖃᑦᑕᕐᓂᒃᑯᑦ (“ᐊᐅᓚᓂᖅ II”).  

ᑭᓪᓕᓯᓂᐊᕐᓂᖅᑕᖃᔪᔪᖅ ᐊᕐᕌᓂ ᐊᒻᒪᓗ ᐊᐅᓚᓂᖅ I ᐅᓂᒃᑳᓂ ᑭᓪᓕᓯᓂᐊᖅᑕᐅᔪᓂᒃ ᖃᐅᔨᔭᒥᓂᐅᔪᑦ 

ᐊᑐᐃᓐᓇᕈᓛᖅᑐᑦ ᐊᐅᒡᒍᓯ ᐊᐅᓚᔾᔭᓪᓗᑎᒃ ᐅᑭᐊᖓᓂ 2022.  

ᐊᐅᓚᓂᖅ II−ᒥ ᐊᐱᖅᓱᕐᓂᐅᔪᑦ ᐊᑑᑎᓛᖅᑐᑦ ᓄᓇᕗᒻᒥ ᐊᑯᕐᖓᓐᓂ ᒪᐃ ᓄᙳᐊᑕ ᐊᒻᒪᓗ ᔪᓚᐃ 

ᐱᒋᐊᓕᕋᑖᖅᑎᓪᓗᒍ. ᐊᐅᓚᓂᖅ II ᐅᓂᒃᑳᓕᐅᕐᕕᐅᓛᖅᑐᖅ ᐃᒻᒥᒃᑰᖓᔪᓂᒃ 11−ᓂᒃ ᐸᕐᓇᑕᐅᓗᑎᒃ (ᐊᑐᓂᑦ 

ᐊᕕᑦᑐᖅᓯᒪᔪᓄᑦ, ᐊᒻᒪᓗ ᑲᑎᓯᒪᓗᑎᒃ ᐅᓂᒃᑳᑦ ᐅᑭᐅᖅᑕᖅᑐᒥ ᐊᕕᑦᑐᖅᓯᒪᔪᓄᑦ). ᖃᐅᔨᓴᖅᑏᑦ ᑲᑎᓯᒪᔪᓂᒃ 

ᐅᓂᒃᑳᓕᐅᓛᕐᒥᔪᑦ ᓇᐃᓪᓕᑎᕆᓗᑎᒃ ᐊᐅᓚᓂᐅᔪᓂᒃ ᐊᐱᖅᓱᕐᓂᖏᓐᓂ ᐃᓘᓐᓈᒍᓪᓗ ᐃᓱᒪᓕᐅᕈᑕᐅᔪᓂᒃ, 

ᐊᑐᐃᓐᓇᐅᓛᖅᓱᑎᒃ ᐃᓘᓐᓇᑦᓯᐊᖏᓐᓄᑦ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᓄᑦ ᐊᒻᒪᓗ CBA.    

ᐅᑎᖅᑎᑦᓯᓂᕐᒧᑦ ᐊᐅᓚᔾᔭᒋᐊᕈᑏᑦ 

ᑐᓯᓯᒪᓂᖅ ᑲᑐᔾᔨᖃᑎᖃᕐᓂᖅ ᓄᓇᖃᖅᑳᖅᓯᒪᔪᓂ ᐋᑐᑎᖃᓪᓚᕆᑦᑐᑦ ᖃᐅᔨᐅᓴᑦᓯᐊᕐᓂᕐᒧᑦ ᑐᙵᕕᐅᑉ 

ᐅᑎᖅᑎᑦᓯᓂᕐᒧᑦ ᐃᖅᑲᓇᔮᖏᓐᓂᒃ ᐊᑑᑎᖃᕆᐊᖏᑦ ᑐᓴᐅᒪᑦᓯᐊᖅᓱᑎᓪᓗ ᓄᓇᖃᖅᑳᖅᓯᒪᒧᑦ 

ᐅᖃᐅᔾᔨᒋᐊᖅᑎᖏᓐᓂᒃ ᑲᑎᒪᔨᓂᒃ ᓴᖅᑭᖅᑕᐅᔪᔪᓂᒃ ᐅᑦᑑᕝᕙ 2021−ᒥ.  

ᑖᓐᓇ ᐃᓚᒋᔭᐅᔪᖅ ᐊᖅᑯᑕᐅᔪᓄᑦ ᑐᙵᕕᒃᑯᑦ ᑐᕌᕈᙱᖏᓐᓄᑦ ᐃᑲᔪᖅᑐᐃᒍᑎᒋᑦᓱᑎᒃ ᑕᒪᒃᑯᓂᖓ 

ᐱᓇᓱᐊᕐᓂᐅᔪᓂᒃ ᖃᐅᔨᓴᑦᓯᐊᕈᑕᐅᓪᓗᑎᓪᓗ ᑎᒥᐅᔪᖅ ᑐᕌᑦᓯᐊᖏᓐᓇᕋᓗᐊᕐᒪᖔᖅ ᐅᑎᖅᑎᑦᓯᓂᕐᒧᑦ ᑐᕌᒐᕐᓄᑦ. 

ᑎᑐᓕᔭᐅᔾᔪᑕᐅᓯᒪᔪᖅ ᓄᓇᖃᖅᑳᖅᓯᒪᔪᓄᑦ ᐅᖃᐅᔾᔨᒋᐊᖅᑎᓄᑦ ᑲᑎᒪᔨᓄᑦ ᐅᖃᐅᔾᔨᒋᐊᖃᑦᑕᕐᓗᑎᒃ 

ᖃᐅᔨᒪᓕᑕᐅᓗᑎᓪᓗ ᑐᙵᕕᒃᑯᑦ ᑲᑎᒪᔨᖏᓐᓄᑦ, ᐃᖅᑲᓇᐃᔭᖅᑎᖏᓐᓄᑦ ᐊᒻᒪᓗ ᑲᓇᑕᒥ ᑲᑎᒪᔨᕋᓛᓄᑦ 

ᐊᐅᓚᔾᔭᒋᐊᕈᑎᓅᖓᔪᓄᑦ ᑐᕌᖅᑕᖃᖅᑐᓄᑦ ᑲᔪᓯᑎᑦᓯᓂᕐᒧᑦ ᑐᙵᕕᐅᑉ ᑐᓂᒪᓂᖓᓄᑦ ᐅᑎᖅᑎᑦᓯᓂᕐᒧᑦ.  

ᐊᖏᖅᑕᐅᓚᐅᖅᑎᓪᓗᒋᑦ ᐅᖃᐅᓯᖅᑕᖏᑦᑕ ᑐᑭᖏᑦ, ᑐᙵᕕᒃᑯᒃ ᐃᖅᑲᓇᐃᔭᖅᑎᖏᑦ ᖃᓄᐃᓕᒋᐊᔪᔪᑦ 

ᑎᒍᒥᐊᖅᑎᓂᒃ, ᐱᖃᖁᓯᐅᑦᓱᑎᒃ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ, ᓄᓇᖃᖅᑳᓯᒪᔪᑦ ᓴᐳᓐᓂᐊᖅᑏᑦ ᑲᑐᔾᔨᖃᑎᒌᖏᑦ, 

ᐃᓚᒋᔭᐅᔪᑦ ᒪᓕᒐᓕᕆᓂᕐᒥᒃ ᐃᓕᓐᓂᐊᕐᕕᓐᓄᑦ ᐊᒻᒪᓗ ᑲᓇᑕᒥ ᓄᓇᖃᑳᖅᓯᒪᔪᑦ ᒪᓕᒐᓕᕆᓂᕐᒥᒃ ᐃᓕᓐᓂᐊᖅᑏᑦ 

ᑲᑐᔾᔨᖃᑎᒌᖏᑦ,  ᑐᙵᓱᑦᑎᑦᓯᑦᓱᑎᒃ ᐅᖃᐅᓯᑦᓴᕆᔭᐅᔪᓂᒃ ᓄᓇᖃᖅᑳᖅᓯᒪᔪᑦ ᐅᖃᐅᔾᔨᒋᐊᖅᑎᖏᓐᓄᑦ.  

ᑐᙵᕕᒃᑯᑦ ᑲᑎᒪᔨᖏᑦ ᐊᖏᕈᒫᖅᑐᑦ ᐃᓗᓕᕆᔭᐅᔪᓂᒃ ᓄᓇᖃᖅᑳᖅᓯᒪᔪᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᖏᓐᓄᑦ ᔫᓂ 6, 

2022 ᑲᑎᒪᓂᓕᖅᐸᑕ.   

https://flsc.ca/national-initiatives/

